
Description automatically generated]Gouvènman Florid onivo Eta ak onivo Lokal: SS.7.CG.3.7
Branch Lejislatif
LEKTI #1
Non: ________________________

Dat: _________________________


SS.7.CG.3.7 Eksplikasyon pou Kritè Referans 1: Elèv yo pral egzamine pwosesis yo nan branch lejislatif la (pa egzanp, kòman yon pwojè lwa vin tounen yon lwa, konfimasyon nominasyon, seleksyon komite).






Premye branch gouvènman ke Atik I nan Konstitisyon Etazini an te kreye se te branch lejislatif la. Branch lejislatif la gen ladan Chanm Depite a ak Sena a. Ansanm yo fòme asanble lejislatif Etazini an ke yo rele Kongrè a. Atik I nan Konstitisyon an diskite pouvwa yo ak òganizasyon Kongrè a. Wòl prensipal Depite Etazini yo se kreye lwa yo.
Onivo federal, pwosesis pou kòman yon pwojè lwa vin tounen lwa ka difisil. Chak pwojè lwa kòmanse ak yon lide. Se kapab Depite yo, Senatè yo, prezidan an, oswa menm senp sitwayen yo ki pwopoze lide pou yon lwa.
Lide pou yon lwa rele yon pwojè lwa. Yo ka pwopoze pwojè lwa yo nan youn nan nenpòt nan chanm Kongrè a yo (Chanm Depite a, oswa Sena a). Selon chanm nan Kongrè a ki pwopoze pwojè lwa a, yo pral voye l bay komite ki apwopriye a ki jere sijè pwojè lwa konsène a. Komite a pral fè rechèch sou pwojè lwa a. Gen anpil komite nan Kongrè a, epi chak manm Kongrè a chita nan youn oswa de komite ak jiska nan kat soukomite. Chak komite gen yon prezidan k ap dijire l, dabitid, yo chwazi l an fonksyon yon règ ansyènte. 
	Komite Kongrasyonèl yo
	# ki nan Chanm Depite a
	# ki nan Sena a

	Komite Pèmanan
	yon komite pèmanan ki egzamine ak modifye pwojè lwa yo epi ki deside si yo ta dwe transmèt (voye) yo bay chanm lan pou yo vote sou li.
	20
	16

	Soukomite
	yon komite ki pi piti ki anndan komite pèmanan yo ki fèt pou jere travay ki byen presi yo. Se komite sa a ki fè pifò travay rechèch ak egzamen sou yon pwojè lwa epi dabitid li pèmanan men li ka chanje detanzantan. 
	99
	70

	Komite (Espesyal) ki Chwazi
	yon komite tanporè ki tabli pou yon objektif espesyal, dabitid pou mennen yon ankèt espesyal oswa etidye yon pwoblèm presi. Objektif komite ki chwazi a se pou fè ankèt ak rapòte konklizyon yo jwenn bay Chanm Depite a oswa Sena a.
	5
	5

	Komite Misk
	yon komite ki gen alafwa manm Chanm Depite a ak Sena a. Komite sa yo nòmalman gen otorite limite paske yo reprezante alafwa Chanm Depite a ak Sena a. Komite miks yo kowòdone efò toude chanm yo ap fè sou kesyon kle yo ak sijè presi yo epi yo ede jere fonksyon ki pataje yo. 
	4

	Komite Konferans yo
	yon komite miks tanporè ki fèt pou kreye yon pwojè lwa konpwomi paske Chanm Depite a ak Sena a te adopte vèsyon diferan yon pwojè lwa. 
	yo kreye li sèlman lè sa nesesè.




Apre komite a fin fè rechèch ak diskite pwojè lwa a, komite a deside si li ta dwe vanse al nan pwochen etap la pou l vin tounen yon lwa. Si komite a dakò pou fè vanse pwojè lwa a, l ap pase devan chanm konplè Kongrè a kote yo te premye entwodui pwojè lwa a (swa nan Chanm Depite a oswa nan Sena a) pou yo fè deba epi apresa vote sou li. Si chanm Kongrè sa a vote an favè pwojè lwa a (pa egzanp, Chanm Depite Etazini an), pwojè lwa a pral vanse al nan lòt chanm Kongrè a (pa egzanp, Sena Etazini an) pou yo fè plis deba ak diskisyon. Pou fini, lòt chanm Kongrè a pral vote sou pwojè lwa. Si manm yo ki nan chanm sa a vote an favè pwojè lwa a, lè sa yo pral mande prezidan pou l siyen pwojè lwa pou l vin tounen yon lwa.
Si gen plis pase 10 jou ki rete nan sesyon kongrasyonèl la, prezidan an ka pran youn nan twa mezi: 1) Prezidan an ka chwazi siyen pwojè lwa vin lwa, 2) prezidan an ka chwazi mete veto (rejte) sou pwojè lwa a, oswa 3) prezidan an ka chwazi pa pran okenn mezi konsènan pwojè lwa a. Yon pwojè lwa vin lwa si prezidan an pa pran okenn mezi konsènan pwojè lwa a epi gen omwen 10 jou ki rete nan sesyon kongrasyonèl la. Lè prezidan an pa pran okenn mezi epi gen mwens pase 10 jou ki rete nan sesyon kongrasyonèl la, yo rele sa yon veto pòch. 
Kongrè a se asanble tou ki konfime tout nonmine prezidan deziyen yo. Pi presizemann se sèlman Sena ki gen otorite pou òganize odyans konfimasyon yo pou nominasyon prezidansyèl yo. Anndan Sena a, manm komite yo ka poze nonmine a kesyon sou deseri sijè presi. Apre kesyònman, komite pèmanan Sena a pral pwosede a yon vòt epi transmèt rekòmandasyon yo bay asanble Sena okonplè. Apre sa, asanble Sena okonplè pral vote epi yo dwe genyen yon majorite senp nan Sena a pou konfime nonmine a. Pa egzanp, si tout Senatè yo vote pou yon nonmine, 51 nan 100 Senatè yo dwe vote "wi" pou konfime nonmine a.
Prezidan nonmen tout jij federal yo ki nan branch jidisyè a ak ajan espesifye yo nan dapatman onivo kabinè yo, ajans endepandan yo, sèvis militè yo, Sèvis Etranje yo, sèvis sivil inifòm yo, pwokirè ak machal Etazini yo.


nominasyon - pòs travay oswa responsablite yo bay yon moun
konfimasyon nominasyon - pwosesis Sena a swiv pou apwouve chwa prezidan an pou sèten pòs anndan gouvènman an
pwojè lwa - pwopozisyon pou yon lwa
sitwayen - yon manm legal nan yon eta ak/oswa nan yon peyi
komite - yon gwoup manm nan Chanm Depite a oswa nan Sena a (oswa nan toude) ki diskite ak fè deba sou pwojè lwa ki pwopoze yo; yo ka diskite tou sou kesyon ki nan enterè peyi a
konfime - ratifye oswa apwouve
Kongrè - asanble lejislatif nasyonal Etazini an, ki gen ladan Sena a, oswa chanm siperyè a, ak Chanm Depite a, oswa chanm enferyè a
Manm Kongrè - yon manm nan Kongrè Etazini an, dabitid yo itilize tèm lan pou adrese manm Chanm Depite Etazini yo
branch lejislatif - branch gouvènman an ki kreye lwa yo
nonmen - sigjere yon moun pou yon pòs oswa yon fonksyon piblik
nonmine - yon moun yo sigjere pou yon pòs oswa yon fonksyon piblik
nominasyon prezidansyèl - pouvwa Prezidan Etazini an genyen pou l chwazi manm kabinè li yo, anbasadè yo pou voye nan lòt nasyon, ak lòt fonksyonè yo nan administrasyon li an
Chanm Depite Etazini - chanm enferyè nan Kongrè Etazini an
Depite Etazini - yon manm nan Chanm Depite Etazini an; yo eli depite yo nan distri yo toupatou nan chak eta
Sena Etazini - chanm siperyè nan Kongrè Etazini an
Senatè Etazini - yon manm nan Sena Etazini an yo eli pou reprezante tout eta a nèt, gen de senatè pou chak eta
veto - yon desizyon yon otorite egzekitif tankou yon prezidan oswa yon gouvènè pran pou rejte yon lwa branch lejislatif la adopte

